



ՈՐՈՇՈՒՄ
 6 մայիսի 2015 թվականի №111Ա
ք.Երևան
«ԷՐԷՄԻՐԷՆԵՐԺԻ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ 
 Հաշվի առնելով, որ՝
ա) Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության պաշտոնական կայքում տեղակայված տեղեկատվության համաձայն՝ 2014 թվականի սեպտեմբերի 30-ին տեղի է ունեցել «ԱՏԼԱՍ-ԷՆԵՐԳՈ» սահմանափակ պատասխանատվությամբ ընկերության մասնակցի փոփոխության գրանցում՝ 25 տոկոս բաժնեմասի օտարմամբ,
բ) Հայաստանի Հանրապետության հանրային ծառայությունները կարգավորող հանձնաժողովը (այսուհետ` Հանձնաժողով) 2015 թվականի ապրիլի 10-ից «ԷՐԷՄԻՐԷՆԵՐԺԻ» սահմանափակ պատասխանատվությամբ ընկերության նկատմամբ հարուցել է վարչական վարույթ` «Էներգետիկայի մասին» Հայաստանի Հանրապետության օրենքի 27-րդ հոդվածի հնարավոր խախտման փաստի ուսումնասիրության նպատակով, 
գ) 2015 թվականի ապրիլի 27-ի №011-Է-04 գրությամբ «ԷՐԷՄԻՐԷՆԵՐԺԻ» սահմանափակ պատասխանատվությամբ ընկերությունը հայտնել է, որ «ԱՏԼԱՍ-ԷՆԵՐԳՈ» սահմանափակ պատասխանատվությամբ ընկերության` իրեն պատկանող 25 տոկոս բաժնեմասը վաճառել է «ԱՏԼԱՍ-ԷՆԵՐԳՈ» սահմանափակ պատասխանատվության ընկերության 75 տոկոս բաժնեմասի սեփականատեր Արմեն Մեժլումյանին` առանց Հանձնաժողովին նախապես տեղեկացնելու,
 դ) համաձայն «Էներգետիկայի մասին» Հայաստանի Հանրապետության օրենքի 27-րդ հոդվածի 4-րդ կետի՝ փոքր հիդրոէլեկտրակայաններում էլեկտրական էներգիայի (հզորության) արտադրության գործունեության լիցենզիա ունեցող անձը պարտավոր է 25 տոկոս և ավելի բաժնեմաս վաճառելու գործարքի իրականացման օրվանից 15 աշխատանքային օր առաջ այդ մասին գրավոր տեղեկացնել Հանձնաժողովին, 
ե) Հանձնաժողովի աշխատակազմի կողմից իրականացված վարչական վարույթի արդյունքում փաստվել է, որ «ԱՏԼԱՍ-ԷՆԵՐԳՈ» սահմանափակ պատասխանատվու-թյամբ ընկերության` «ԷՐԷՄԻՐԷՆԵՐԺԻ» սահմանափակ պատասխանատվությամբ ընկերությանը պատկանող 25 տոկոս բաժնեմասի օտարումը տեղի է ունեցել առանց Հանձնաժողովին նախապես տեղեկացնելու, այսինքն՝ «Էներգետիկայի մասին» Հայաստանի Հանրապետության օրենքի 27-րդ հոդվածի 4-րդ կետի խախտմամբ, և
 հիմք ընդունելով «Էներգետիկայի մասին» Հայաստանի Հանրապետության օրենքի 42-րդ հոդվածի 1-ին կետի «ա» ենթակետը՝ Հանձնաժողովը որոշում է.
1. «Էներգետիկայի մասին» Հայաստանի Հանրապետության օրենքի 27-րդ հոդվածի 4-րդ կետի խախտման համար «ԷՐԷՄԻՐԷՆԵՐԺԻ» սահմանափակ պատասխանատվությամբ ընկերությանը նախազգուշացնել: 
2. Ընկերությանը՝ ընդունել ի գիտություն, որ իրավասու է սույն որոշումը բողոքարկել Հանձնաժողով կամ Հայաստանի Հանրապետության վարչական դատարան՝ այն ուժի մեջ մտնելու պահից երկամսյա ժամկետում։
3. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

